
ЗА НАМІ – МАСКВА?
 РАСІЙСКІЯ ЎЛАДЫ ПЕРАЙМАЮЦЬ МЕТАДЫ ЎЛАДАЎ РБ

РЭПЕТЫЦЫЯ АРКЕСТРА
ПРЫНАГОДНЫЯ НАТАТКІ ФЕЛЬЕТОН АЛЕГА АБЛАЖЭЯ

ПАМЯЦЬ ВАРШАЎСКАГА ГЕТА

Працяг тэмы – на стар. 2, 4-5

У суботу міліцыя ў Маскве
разагнала  “Марш  нязгод
ных”. Нязгодныя з палітыкай
Пуціна грамадзяне спраба
валі выкарыстаць сваё кан
стытуцыйнае права на свабо
ду выказванняў і свабоду пе
расоўвання.  У  выніку  былі
арыштаваныя каля 200 чала
век – прыкладна, кожны дзе
сяты ўдзельнік маршу. Амон,
сагнаны  загадзя  ў  сталіцу
Расіі з усяго Падмаскоўя, пе
раўзыходзіў сілы “праціўні
ка” таксама разоў у дзесяць.

Сярод першых затрымалі
аднаго з арганізатараў акцыі
– лідэра Аб’яднанага грамад
зянскага фронту (АГФ), экс
чэмпіёна свету па шахматах
Гары  Каспарава  і  лідэра
апазіцыйнай “Маладой Расіі”
Марыю Гайдар. Спрабавалі
забраць  экспрэм’ера  РФ
Міхаіла  Касьянава,  але  дэ
манстранты яго адбілі.

Амон збіваў і затрымліваў
усіх, хто трапляў пад руку –
ад журналістаў да выпадко
вых мінакоў, у тым ліку пен
сіянераў.

Наступным днём, у нядзе
лю, “нязгодных” збівалі ўжо ў
другой расійскай сталіцы –
СанктПецярбургу. Там саб
ралася ўсяго паўтары тысячы
маніфестантаў. Сярод іншых
быў затрыманы лідэр нацыя
налбальшавікоў, пісьменнік
Эдуард Лімонаў. (НБП разам з
АГФ  і  некаторымі  іншымі
дробнымі партыямі левага  і
правага кшталту ўваходзяць
у  апазіцыйны  рух  “Іншая

Расія”).
Расійскія тэлеканалы, за

рэдкім выключэннем, факты
жорсткасці  і беззкаконня з
боку міліцыі цалкам абышлі.
Прадстаўнік  адміністрацыі
прэзідэнта Расіі назваў гэтыя
падзеі “нязначнымі”, а рэак
цыю  на  іх  замежнай  прэсы
“перабольшанай”.

Гары Каспараў у  інтэрв’ю
заходнім карэспандэнтам па
раўнаў  цяперашнюю  сітуа
цыю  ў  Расіі  з  сітуацыяй  у
Зімбабве і Беларусі.

Што  ж,  параўнанні  на
прошваюцца самі сабой.

Нешта падобнае беларус
кія  грамадзяне  за  апошнія
дзесяць гадоў прызвычаіліся
бачыць  на  вуліцах  Мінска.
Праўда, беларускім апазіцыя
нерам  звычайна  ўдавалася
выводзіць  на  акцыі  ў  не
калькі разоў больш маніфес
тантаў, чым удалося апазіцыі
ў шматмільённай Маскве. Ды
яшчэ апошнім часам мінскі
амон  стараецца  не  збіваць
дэманстрантаў перад тэлека

мерамі.
Астатняе – прэвентыўныя

затрыманні, аўтазакі, хуткія
на расправу суды з міліцыян
тамі ў якасці “сведкаў”, шаль
маванне апазіцыі ў дзяржаў
най прэсе – сапраўды вельмі
падобнае. Усё, як у нас.

Ці амаль усё.   А можа, па
дабенства  тут  толькі  знеш
нее? А калі розніца ўсё такі
ёсць, у чым яна палягае?

 “У атаку!” Амон разганяе ўдзельнікаў апазіцыйнага “Маршу нязгодных”, Масква, 14 красавіка 2007
году. www.kasparov.ru

ЧАМУ ЎЛАДЫ РАСІІ Ў СВАІХ ДЗЕЯННЯХ
ПАЎТАРАЮЦЬ ЛУКАШЭНКУ?
СВЯТЛАНА, ПЕНСІЯНЕРКА:

“ХАЙ ВУЧАЦЦА”
Бо аб’еліся ўжо сваёй свабоды. Што яна дала простаму ча

лавеку? Голую задніцу ў тэлевізары ды кілбасу на прылаўках,
на якую грошаў не хапае. Бо беспрацоўе і беспрасветнасць
вакол. Хай павучацца ў Лукашэнкі, як трэба кіраваць і гаспа
дарыць.

ВІНЦУК ВЯЧОРКА, СТАРШЫНЯ ПАРТЫІ БНФ:

“ПАРАЛЕЛІ ТУТ ВОНКАВЫЯ”
Я б не сказаў, што ёсць дакладнае паўтарэнне. Рэч у тым,

што ў Расіі дастаткова лёгка змабілізаваць імпэтных грамад
зянаў, якія падтрымліваюць пуцінскую палітыку. Палітыку,
якая ёсць імперскай і антыдэмакратычнай. У Беларусі такога
немагчыма зрабіць.  І я думаю, што да нейкага часу ў Расіі,
дзякуючы падтрымцы немалой часткай грамадства вось гэтай
пуцінскай палітыкі, не трэба было звяртацца да такіх бруталь
ных формаў. Рэч у тым, што ў Беларусі нават палукашысцку
настроеныя людзі ніколі не выйдуць на вуліцы, каб яго аба
раняць. А ў Расіі людзі могуць выйсці. І Пуцін рэальна абапі
раецца на грамадскую падтрымку. Думаю, што гэта, у пэўным
сэнсе, прэвентыўныя захады. А тое, што яны паўтараюць лу
кашэнкаўскі досвед, то гэта дзеля зручнасці. “Праверана Лу
кашэнкам”. Можна смела выкарыстоўваць. Таму паралелі тут
вонкавыя. Унутраных паралеляў, я спадзяюся, значна менш.

ЗМІЦЕР БАНДАРЭНКА, КААРДЫНАТАР
ГРАМАДСКАЙ ІНІЦЫЯТЫВЫ “ХАРТЫЯ’97”:

“ПУЦІН – ВАРТЫ ЖАЛЮ
ПЕРАЙМАЛЬНІК”

Безумоўна, ёсць паўтор беларускай мадэлі. Мне здаецца,
галоўны чыннік тут – аднолькавая прырода абодвух рэжы
маў. Беларуская апазіцыя ўвесь час казала, што Пуцін вельмі
падобны да Лукашэнкі і шмат чаго ў яго капіруе. Ад першых
крокаў. Калісьці была сустрэча беларускай апазіцыі ў Кангрэ
се ЗША, і тады амерыканцы захоплена пыталіся: “Ху із містэр
Пуцін?” Мы казалі: “Гэта такі самы дыктатар, як Лукашэнка”.
Нас тады не хацелі чуць. Зараз такія ж высновы людзі, якія
займаліся  Беларуссю,  робяць  наконт  Расеі.  Кажуць,  што
Пуцін – дыктатар. Прырода адна, але ў сучасным, так бы
мовіць, лацінаамерыканскім варыянце першынство, безумоў
на, за Лукашэнкам. Пуцін – варты жалю пераймальнік.

АНДРЭЙ ФЁДАРАЎ, ПАЛІТОЛАГ:

“АНАЛОГІЯ АМАЛЬ ШТО ПОЎНАЯ”
Безумоўна, аналогія тут амаль што поўная. Я думаю, што

менталітэт кіраўніцтва і тут і там аднолькавы. На жаль, дэмак
ратыя аднолькава не ўкаранілася ні ў нас, ні ў Расіі. Адпавед
на, на чале стаяць людзі, для якіх дэмакратыя з’яўляецца не
патрэбнай. Напачатку яшчэ ілюзіі нейкія былі. Але з цягам
часу стала зразумела, што дэмакратыя перашкаджае ўладам
жыць так, як ім хочацца. І ўсе прыкметы дэмакратыі згортва
юцца. У нас раней, у  іх пазней. Бо расейцы яшчэ некаторы
час на Захад азіраліся. Але памацнелі і кінулі гэтую справу. А
чаму такія захады ў Расіі супраць нешматлікіх дэманстрантаў?
Гэта, безумоўна, страх. Бо, папершае, у іх гэта яшчэ толькі
пачынаецца. А раптам 50 тысяч выйдзе? Бо былі ж прыканцы
васьмідзясятых паўмільённыя маніфестацыі супраць камуні

стаў. Пакаленне ж яшчэ не змянілася. Таму яны баяцца і пры
маюць меры.

КЛАЎДЗІЯ, НАСТАЎНІЦА:

“ЛУКАШЭНКА ПАПУЛЯРНЫ Ў РАСІІ”
Таму што Лукашэнка вельмі папулярны ў Расіі. Таму, каб

перабіць ягоную папулярнасць, Пуціну трэба рабіць тое са
мае, што ягонаму калегу ў Беларусі – толькі ў большых аб’ё
мах. Ад абяцанак матэрыяльнай дапамогі цяжарным жанчы
нам да разборак са сваёй апазіцыяй.

УЛАДЗІМІР МАЦКЕВІЧ, ФІЛОСАФ:

“МЫ – КУЛЬТУРНЫ ЎЗОР ДЛЯ РАСІІ”
Ёсць розныя версіі. Адна з версіяў тычыцца таго, што Бела

русь была палігонам для апрацоўкі пэўных метадаў  і гэта
рабілі адны і тыя ж людзі ці структуры. Тыя, якія ўваходзяць у
КГБ і ФСБ. Другая версія больш метафізічная. Расія заўсёды
запазычвала свае формы кіравання, падыходы, ідэалогію з За
хаду. Мы сёння – яе найбліжэйшы Захад. Расія не настолькі
разумная, каб запазычваць нешта ў Галандыі, Вялікабрытаніі
ці Канады. А мы з’яўляемся вынаходцамі тых рэчаў, якія ёй
запазычыць не складае цяжкасцяў. Таму мы – культурны ўзор
для Расеі. Не лепшы, зразумела, але... Што ёсць, тое ёсць. Шчы
ра кажучы, за выключэннем некалькіх стагоддзяў, так заўсё
ды было ў гісторыі.

УЛАДЗІМЕР ПАДГОЛ, ПАЛІТОЛАГ:

“МЫ НЕ ЎНІКАЛЬНЫЯ”
Гэта вельмі вузкі погляд на падзеі ў Расіі. Справа ў тым, што

гэта простае паўтарэнне таталітарных тэндэнцыяў у любой
дзяржаве. Вось і ўсё. А тое, што гэта падобна на Лукашэнку,
дык гэта падобна  і на Гітлера,  і на Сталіна,  і на Піначэта.
Агульныя заканамернасці. Гэта было ва ўсім свеце. Мы не
ўнікальныя. Больш за тое, калі было ВКЛ з адносна дэмакра
тычнымі, на тыя часы, законамі, ладам жыцця, якраз Расія
была прыкладам цемрашальства і дэспатызму. Лукашэнка
проста паўтарыў тое, што было, на сучасны лад. Так што гэтым
не трэба ганарыцца. Хоць некаторыя кажуць: “тут апрабіра
валі”. Але ўсё даўно ў свеце “апрабіравана”. Гэта звычайны
механізм утрымання ўлады пэўнымі кланамі. Толькі дэмакра
тычныя варункі будуць спрыяць таму, каб паўставалі асобы,
каб была нармальная палітычная канкурэнцыя.

ВАСІЛЬ, ПРАДПРЫМАЛЬНІК:

“РАСІЯ МОЖА САБЕ ГЭТА
ДАЗВОЛІЦЬ”

Расія не паўтарае шлях Беларусі. Гэта ўніверсальны шлях
усіх дзяржаваў, дзе чалавечае права і свабода не з’яўляюцца
першаснай каштоўнасцю. Сумна тое, што Расія, у адрозненне
ад Беларусі, сабе можа дазволіць такі шлях. Бо ў яе ёсць пры
родныя рэсурсы і атамная зброя. Таму лідэр Расеі, што б ён ні
рабіў унутры краіны, заўжды будзе прыняты ў “вялікіх вась
мёрках”, заўжды будзе рукапаціскальны, да ягонай думкі заў
жды будуць прыслухоўвацца.  І гэта крыўдна. Не роўна Бог
дзеліць. Лукашэнку трэба тэрмінова знайсці ў Беларусі радо
вішчы газа і шлях у Еўропу для яго будзе адчынены.

Каментар на стар.  4-5

Пачынаючы з 1951 году ў
гэты дзень у Ізраілі ў 10 гадз
інаў раніцы заўсёды спыня
ецца рух транспарту, людзі
пад гукі сірэнаў выходзяць з
машын і аддаюць даніну па
мяці палеглым.

У мемарыяле “Яд Вашэм”,
які таксама называюць музе
ем Катастрофы (Халакосту) у
Ерусаліме  захоўваюцца
імёны 3 мільёнаў чалавек. З
ініцыятывы “Яд Вашэм” дзеля
ўвекавечання памяці ўсіх 6
мільёнаў габрэяў, якія загі
нулі ў часе Другой сусветнай
вайны, дзейнічае міжнарод
ная праграма ”У кожнага ча
лавека ёсць імя”.

У Беларусі гэты праект ка
ардынуецца Музеем гісторыі
і культуры габрэяў.

Дзень Катастрофы шыро
ка адзначаецца ў ЗША і краі
нах Еўропы.

У  Польшчы  ў  гэты  дзень
праводзіцца Марш Жывых з
удзелам моладзі з усяго свету
–  ад  былога  лагера  смерці
“Асвенцім” (Аўшвіц) да сусед
няй  “Бжэзінкі”    (Біркенау).
Паводле традыцыі ўдзельнікі
маршу  перад  яго  пачаткам
наведваюць экспазіцыю му
зея ў Асвенціме, дзе падчас
вайны  загінулі  паўтара
мільёна чалавек.

Сёлета  зза  расійскай
часткі экспазіцыі, зачыненай
на  рэканструкцыю,  узнік

канфлікт. Паводле афіцыйнай
расійскай гістарыяграфіі, па
лова ўсіх ахвяраў Халакосту
былі савецкімі грамадзянамі.
Між тым, не менш за мільён
палеглых габрэяў паходзілі з
тэрыторыі,  анексаванай  у
1939 годзе Савецкім Саюзам
у Польшчы.

Польскія гісторыкі настой
ваюць на тым, што людзі, якія
трапілі пад акупацыю, не былі
савецкімі грамадзянамі, па
колькі Пакт МолатаваРыбен
тропа,  які  адкрыў  дарогу
анексіі  Польшчы  і  прыбал
тыйскіх  краінаў,  прызнаны
міжнароднай  супольнасцю
юрыдычна нікчэмным.

Апошнім часам расійскія
афіцыйныя асобы ўсё часцей
публічна рэвізуюць гісторыю
другой сусветнай вайны, не

У КОЖНАГА ЧАЛАВЕКА
ЁСЦЬ СВАЁ ІМЯ

Вязні Варшаўскага гета, вясна 1943-га. Фота з архіву.

РАДАЎНІЦА
Ў КУРАПАТАХ

16 красавіка
адзначаўся

Дзень
Катастрофы і

гераізму
еўрапейскага

габрэйства.
У гэты дзень (27

нісана паводле
габрэйскага

календара) у
1943-м годзе

ўспыхнула
паўстанне ў

Варшаўскім гета.
Цягам пяці

тыдняў
паўстанцы

супрацьстаялі
ўзброеным да

зубоў
гітлераўцам,

сілы якіх у шмат
разоў

перавышалі сілы
супраціву.

жадаючы  прызнаваць  факт
змовы  СССР  з  гітлераўскім
Рэйхам і савецкай акупацыі
шэрагу еўрапейскіх краінаў.

Між  іншым,  лёс  экспазі
цыяў Асвенціма вырашаюць
не польскія гісторыкі, а ад
мыслова  створаная  пасля
вайны міжнародная рада му
зея. Гэтая рада  і прыйшла ў
2004 годзе да высновы, што
экспазіцыя, падрыхтаваная
расійскімі спецыялістамі, не
адпавядае гістарычнай праў
дзе.

У Расіі пра сваю экспазі
цыю ў Асвенціме ўспомнілі
толькі  цяпер.  І  толькі  для
таго, каб чарговы раз папік
нуць  Варшаву  ў  “несяб
роўскіх паводзінах”.

Аглядальнік

ПЕШКІ ГУЛЯЮЦЬ
КІРАЎНІЦТВА Ў БЕЛАРУСІ І РАСІІ АЖЫЦЦЯЎЛЯЕЦЦА

Чаму  Расія  ў  згортванні
дэмакратыі  паўтарае  шлях
Беларусі? Зразумела, прыро
да аўтарытарызму ў розных
краінах падобная. Нават калі
ў гэтых краін настолькі роз
ныя вага і аб’ём, гістарычны
шлях і менталітэт, эканоміка
і рэсурсная база, як у Бела
русі  і Расіі. Калі пачынаецца
“закручванне  гаек”,  нас  не
здзіўляе, што Пуцін следам за
Лукашэнкам  стварае  ўлад
ную “вертыкаль”, ператварае
выбары ў прафанацыю, выга
няе апазіцыю з парламента і
свабоду слова – з тэлекана
лаў. Гэта якраз універсаль
ныя  захады  аўтарытарнага
кіраўніка.  Здзіўляе  іншае  –
нейкія,  на  першы  погляд,
дробязі.

Як  падобныя  пуцінскія
“Нашы” да “нашых” БРСМаў
цаў – выразамі твараў, тым,
як выкрыкваюць свае лозунгі
каля замежных пасольстваў і
самімі  гэтымі  лозунгамі.  А
вось ахоўнікі адбіваюць Ка
сьянава  ад  амонаўцаў  –
штосьці ў ягонай постаці на
гадала Казуліна на дэманст

рацыі 25 сакавіка летась. Калі
ўдумацца, Касьянаў – гэта  і
ёсць расійскі Казулін. А вось
да болю знаёмыя кадры “па
садкі”  дэманстрантаў  у
міліцэйскі  аўтобус.  А  вось
людзі,  дакладна  як  у  нас  у
1996м, крычаць амону: “Фа
шысты”...

Мноства такіх вось “дро
бязяў” пасяляе душэўны не
спакой  –  чаму  гэта  аж  на
столькі  падобна?  Між  тым,
менавіта па дробязях звычай
на і пазнаецца почырк рэжы
сёра. Няўжо гэты рэжысёр і ў
нас і ў іх – адзін?

Асноўным  матывам  у
ацэнках ліберальнымі аналі
тыкамі  “маршу  нязгодных”
было неразуменне: навошта
жменьку пратэстоўцаў разга
няць у такой грубай форме,
маўляў, у выніку прайгралі
ўсе, а ў першую чаргу ўлады.
Калі б тыя некалькі соцень
нязгодных спакойна прайшлі
маршам, Расія б лішні раз на
мякнула  на  свой  дэмакра
тычны характар, а нязгодныя
б  выпусцілі  пару  і  –  яшчэ
больш маргіналізаваліся. А
так...  Увесь  свет  гудзе  пра
пуцінскі рэжым, які ўжо мно
гія  называюць  дыктатурай.
Маўляў, дзе ж ваша хвалёная
прагматыка,  спадар  Пуцін?
Вы дзейнічаеце дакладна так,
як гэта робіць ваш калега Лу
кашэнка. Але той і не прэтэн
дуе  на  прагматызм,  ягоная
ўлада эмацыйная і абсалютна
аўтарытарная. А нашто гэта
вам, для каго інвестыцыйны
клімат, па  ідэі, мусіць быць
важней за вашу асабістую не
любоў да “здрадніка” Касья
нава? На міжнародных самі
тах  вы  пазіцыянуеце  сябе
прыстойным шахматыстам, а
тут  ізноў  “згулялі”  дошкай.
Ну, рыхтык беларускі дыкта
тар Лукашэнка.

Мала  хто  сумняваецца,
што з прыходам Пуціна Рас
іяй непадзельна завалодалі
чэкісты (і Пуцін – толькі пеш
ка ў гэтай гульні). Калі ж рэ
жысёр  адзін,  тады  трэба

шмат.  Пры  гэтым  крычаць
“Расія без ФСБ” ніхто не ста
не, бо ўсе разумеюць, што без
інстытуцыі бяспекі ніводная
краіна,  а  тым  больш  Расія,
існаваць не можа.

Усё гэта выглядае праўда
падобна, адно, што звычай
ная  чалавечая  цікаўнасць
патрабуе паказаць тых, хто за
ўсім  гэтым  стаіць,  назваць
пайменна. А вось жа і не ат
рымаецца. Бо гэта не якісь
там генерал і не Патрушаў, а

спадар Пуцін? На

міжнародных

канкрэтна

пад умоўнай
назвай ФСБ.

аналітычны  цэнтр,  цалкам
закрыты і дэперсаніфікаваны.
Тут няма публічных асобаў, а
цалкам магчыма, што і асобаў
няма  ўвогуле.  Калі  вам  да
водзілася глядзець у тэлеві
зары рэпартаж пра адкрыццё
Пуціным новага памяшкання
гэтага цэнтру, абсталяванага
суперсучаснымі  сродкамі
аховы, сувязі і ўсяго астатня
га, дык гэта і ўсё, што можна

прызнаць, што Беларусь на
самрэч – толькі палігон цын
ічнай адпрацоўкі тых мета
даў і дэталяў, што паступова
ўводзяцца і ў Расіі. Навошта?
Каб  паглядзець,  што  будзе
пасля разгонаў і арыштаў, як
будзе паводзіць сябе апазі
цыйная публіка, як адрэагуе
міжнародная думка, а самае
галоўнае  –  чаго  гэта  будзе
каштаваць.

Уявім  сабе  гэты  чэкісцкі
клан  новай  фармацыі,  які
фактычна кіруе Расіяй. Нату
ральна, ні гуманістычных ні
эканамічных мэтаў у іх быць
не можа, галоўная мэта – за
хаваць уладу свайго клана.
Метады  дзейнасці  такога
кшталту ўлады зводзяцца да
сілавога і канспірацыйнага –
іншым іх не вучылі. Пры гэ
тым  чым  больш  простая  і
прымітыўная сістэма ўлады,
тым лягчэй кіраваць. Зараз у
іх стаіць задача забяспечыць
пераемнасць сваёй сістэмы
ўлады на этапе перавыбараў
думы і прэзідэнта. Таму цал
кам лагічна папалохаць “да
рагіх расіян” амонаўскімі ду
бінкамі і выклікаць хвалю ня
навісці  да  апазіцыянераў.
Што  з  гэтага  атрымаецца  –
яны ведаюць з мінскага дос
веду.  Каго  хвалюе,  што
жменька нязгодных крычыць
“Расія  без  Пуціна”?  Многія
Пуціна, наадварот, любяць.
Хоць  хто  такі  Пуцін?  Такіх
Пуціных у чэкісцкага клана

пра гэты цэнтр уведаць. Калі
небудзь з мемуараў мы даве
даемся,  хто  там  канкрэтна
працаваў у гэтай “шабашцы”,
але раскрыцця тайны не буд
зе, бо самая схаваная тайна
заўсёды тая, якой няма. Дас
таткова толькі прызнаць, што
Расіяй кіруе пэўнае аналітыч
насілавое  прадпрыемства
пад умоўнай назвай ФСБ.

І вось тут трэба ўспомніць
шматлікія публікацыі пра тое,
што  і  Лукашэнка  –  прадукт
гэтага самага цэнтру, які пра
сунуў нашага “ўсенародна
абранага”  да  ўлады.  Адно
што “на перыферыі” быў па
саджаны не Пуцінпешка, а
тыпаж накшталт Туркменба
шы – нібыта яркі дыктатар,
пажыццёвы князёк, харызма
тычны, задзірасты, страшэнна
ганарлівы і “вельмі самастой
ны” ў сваіх словах  і рашэн
нях, але па сутнасці – тая ж
пешка. Бо ўсё гэта – толькі
вобраз для публікі. Вядома,
што  з  прыходам  Лукашэнкі
беларускі КГБ быў пераўкам
плектаваны кіраўнічымі кад
рамі з Масквы.

І цяпер – найважнейшая
выснова,  якую  даводзіцца
зрабіць з усяго вышэйсказа
нага.  Нягледзячы  на  свой
“самастойны вобраз”, Лука
шэнка  нічога  не  кажа,  не
робіць  і  не  вырашае  “сам”.
Можа быць, акрамя ўдзелу ў
хакейных турнірах – там ён
сапраўды мусіць рэальна сам
махаць клюшкай. Што да не
залежнасці Беларусі, дык яна
цалкам у руках маскоўскай
“шабашкі”. Сёння яе спатрэб

ілася  ўзмацніць,  каб  лішні
раз  адвесці  ад  “шабашкі”
ўвагу  і  паказаць  самастой
насць  Пуціна  і  Лукашэнкі.
Так быў прыдуманы нафта
газавы “канфлікт”. Мы наіўна
пытаемся, ці пойдзе на бела
русізацыю  Лукашэнка  –  а
мусім пытацца: ці пойдзе на
беларусізацыю ФСБ? Абсурд,
праўда? Толькі ў першым вы
падку ён так ярка не відзён і
застаюцца ілюзіі. Як застаюц
ца яны і ў выпадку з “дыяло
гам Лукашэнкі  і апазіцыі”, з
эвалюцыйным шляхам пера
ходу да дэмакратыі.

Пасля  прыходу  першага
прэзідэнта да ўлады незалеж
нае беларускае грамадства
звяртала  ўвагу  на  хвалю
расійскіх функцыянераў, якія
раптам занялі ў Беларусі вы
рашальныя наменклатурныя
пасады. Пра гэтых “варагаў”
пісала тады і газета “Свабода”.
Была зроблена выснова пра
тое,  што  Лукашэнка  пры
цэльваецца да крамлёўскага
пасаду. Знешне яно так і выг
лядала. Ды й сёння гэты яго
ны намер часцяком згадва
ецца  ў  друку.  На  што  сам
фігурант  толькі  разводзіць
рукамі. Уся справа ў тым, што
прыцэльвацца то прыцэль
ваецца, але не сам. Бо сам ён
–  персанаж  чужой  гульні,
распрацоўка згаданага анал
ітычнага цэнтру, дзе дасвед
чаныя лялькаводы ў  інтарэ
сах захавання ўлады за сваім
кланам пры пэўных абставі
нах  цалкам  могуць  пера
садзіць яго ў крэсла першага
чыноўніка Расіі.

Апошнія расійскія падзеі,
якія  так  моцна  нагадалі

Мінскую  вясну  1996  году,
амаль супалі ў часе з дэкля
рацыямі пра “збліжэнне” Лу
кашэнкі  і  нашай  апазіцыі.
Прэзідэнта запрасілі разам
святкаваць Дзень Волі 25 са
кавіка, ён нібыта згадзіўся,

 ДОШКАМІ
З АДНАГО ЦЭНТРА

але, у сваю чаргу, перазап
расіў апазіцыю на свае кан
цэрты. А пасля яшчэ заявіў,
што ён не супраць, каб апазі
цыянеры ўдзельнічалі ў вы
рашэнні агульных эканаміч
ных праблем. Па выніку сло
вы засталіся словамі, у шах
матнай  гульні  зноў  была
ўжытая  дошка,  абодва  бакі
засталіся ў некаторым замя
шанні. Апазіцыя азіраецца на
Ван дэр Ліндэна, Лукашэнка
– на “шабашку”. Усе разуме
юць,  што  нешта  ў  звыклых
адносінах быццам бы змяня
ецца,  але  –  каманды  няма.
Верагодна, і ў Еўропе і ў ФСБ,
дзе, зразумела, найперш зак
лапочаныя падзеямі ў Расіі,
“нашым” сказалі крыху пача
каць.  Вось  і  выйшла  замя
шанне.

нацыю

прывядзе да
вызвалення з
учэпістых лап

чужой
“шабашкі”.

Выглядае, што, аналізуючы
беларускую  сітуацыю,  нам
трэба замест Лукашэнкі ўжы
ваць  праверачнае  слова  –
ФСБ, тады мы атрымаем рэа
лістычную карціну таго, што
адбываецца. Праўда, ад гэта
га не стане ясней наша буду
чыня.  Адно  што  лішні  раз
пацвердзіцца выснова: толькі
ўзгадаванне нацыянальнай
самасвядомасці беларусаў,
толькі  ператварэнне  бяз
вольнага насельніцтва ў на
цыю прывядзе да вызвалення
з учэпістых лап чужой “ша
башкі”                    Алесь Кебік

Надпісы на пульце дубінкі:
«Разгон толпы», «Мочить»,
«Перекур»...

Як робяцца хваліГАРЫ ЯНА, ТАКАЯ СЛУЖБА

СаюздрукНА РОДНАЙ  ЦАРКОЎНАСЛАВЯНСКАЙ…
АЛЬБО КЛОПАТ АБ ПРЫГАЖОСЦІ ФАСАДАЎ

АЛЬБО СКАРГІ БЕЛБУРНАЦА
17 красавіка адзначылі Ра

даўніцу. Я сам на могілкі ўжо
не  дайду  і  мне  засталося
толькі слухаць наша радыё,
каб  віртуальна  адзначыць
гэты дзень.  І вось такі атры
маўся дзённік майго слухан
ня.

7 гадзін, частата 612 кГц,
“Ранішняя “Свабода”. Анонс
святкавання ў Курапатах, Ло
шыцы і парку Чалюскінцаў у
Мінску.  Гутарка  ў  простым
эфіры  з  віцебскай  кабетай
пра  беларускую  спецыфіку
Радаўніцы.  У  нас  у  кожнай
сям’і ёсць і каталікі і правас
лаўныя,  і жывых і памерлых
гэта не розніць.

У 8 гадзін пачаўся эфір Еў
рапейскага Радыё для Бела
русі. Пра Радаўніцу ані слова.

У 9 гадзін – Радыё Рацыя
таксама ўмудрылася ні сло

вам не згадаць гэты дзень.
16.30. На кароткіх хвалях

лаўлю Радыё Палонія. Добрая
лекцыя этнографаў і культу
ролагаў пра Радаўніцу.

18.00. На 612 кГц,  ізноў –
Радыё Свабода. Добра ў тэму
лёг рэпартаж пра адзначэн
не  Радаўніцы  ў  сем’ях
зніклых палітыкаў, а яшчэ жа
лобная вестка пра смерць бы
лога вязня ГУЛАГу і бацькі вя
домага  мастака  —  Мікалая
Пушкіна. На жаль, таксама ў
тэму.

20.00  ізноў Радыё Рацыя
на канале “Znad Wilii”. Адным
словам згадалі Радаўніцу, па
абяцалі падрабязнасці ў да
лейшай  праграме,  але  па
колькі на гэтай хвалі прагра
ма  скарочаная,  толькі  30
хвілін, дык ніякага матэрыя
лу пра Радаўніцу так і не да

чакаўся. Пераключыў прымач
на сярэднія хвалі і там даслу
хаў да канца праграму Радыё
Рацыя. У 21.20 нарэшце пра
гучаў матэрыял пра свята.

Завяршыўся мой марафон
а 22й гадзіне “Начной Сва
бодай”. Выдатная гутарка ў
простым эфіры са святаром
Акаловічам, рэпартаж з вёскі
Пяршаі Валожынскага раёна
– як там адзначаюць свята.

Чаго  мне  не  хапіла?  Мог
быць хоць на адной з радыё
станцый падрабязны нарыс
пра кагонебудзь са знакамі
тых, але прызабытых белару
саў. Радаўніца ж – дзень па
мяці. Магла б яшчэ быць гу
тарка  не  толькі  з  этногра
фамі, але і з філосафамі пра
культуру могілак  і пахаван
няў у Беларусі.

Моўная заўвага. На Радыё

Рацыі працуе палітычны аг
лядальнік Паўлюк Быкоўскі.
Перадача яго насычаная гу
кавымі  цытатамі,  што  для
радыё  вельмі  добра.  Але
вельмі часта спадар Паўлюк
ужывае словыскароты: ген
сак  (генеральны сакратар),
саўбяс (савет бяспекі). Зрэш
ты,  многія  журналісты  лю
бяць у нас такія слоўцы: абл
выканкам, мінгарвыканкам, а
чыноўнікі, якія адказваюць
парасійску, гавораць яшчэ
цікавей:  “гариспалком”.  І
праўда, няхай згарыць яна,
такая  і  служба,  і  пасада.  Я
вось думаю, ці варта ламаць
язык дзеля эканоміі секунды
часу?  Можна,  зрэшты,  і  не
зважаць на гэтую заўвагу, бо
хто яе пісаў? Белбурнац – бе
ларускі  буржуазны  нацыя
наліст:           Сяржук Вітушка

У “Народнай газеце” сак
ратар Біблійнай камісіі Бела
рускай праваслаўнай царквы,
доктар філалагічных навук,
загадчык кафедры славянскіх
літаратур філалагічнага фа
культэта  БДУ  Іван  Чарота
разважае аб складанасцях  і
асаблівасцях перакладу рэлі
гійных тэкстаў на беларускую
мову.  І робіць ашаламляль
ныя заявы.

“У грамадстве, на жаль,
існуе стэрэатып, што богас-
лужэнняў у нас на беларускай
мове няма. Гэта няпраўда. У
Петрапаўлаўскім саборы, на-
прыклад, штотыднёва право-
дзяцца літургіі на беларускай
мове. На ўсе святы Евангелле
там чытаецца па-беларуску.
Іншая справа, што гэта не
так запатрабавана ў іншых
рэгіёнах Беларусі, як на
Міншчыне, бо там існуюць
істотныя асаблівасці мовы —
дыялекты, і калі раптам будзе
афіцыйная ўстаноўка служыць
толькі па-беларуску, людзі пе-
растануць хадзіць у царкву.
Таму што літаратурную
мову яны будуць успрымаць як
не вельмі зразумелую. Яны пры-
выклі да таго, што служба
ідзе на царкоўнаславянскай

мове”...
Цікава было б ведаць, што

гэта  за  рэгіёны  такія,  дзе
царкоўнаславянская  мова
больш зразумелая людзям за
беларускую? І адкуль спадар
Чарота ўзяў страшылку пра
“афіцыйную устаноўку слу
жыць толькі пабеларуску”?
Многія вернікі былі б рады
хаця  б  адной  такой  казані
раз на дзень.

“Беларусьфільм” обещает
прорыв”. Так называецца ар
тыкул у “Советской Белорус
сии” пра светлую будучыню
нашай нацыянальнай кінас
тудыі.

“Главное, пожалуй, что мо-
жет обеспечить успех, — это
профессионально сделанные
сценарии, квалифицированный
их отбор, строгое планирова-
ние производственного про-
цесса, точный кастинг, ежед-
невный контроль расходова-
ния средств и хорошо проду-
манная реклама — начиная с
этапа принятия решения о
проекте и до его завершения…

Белорусской кинематогра-
фической школе сегодня есть
на что опереться в работе...
Киностудия не стала второ-
пях, подражая конкурентам,

открещиваться от своего
прошлого, в том числе и гордо-
го «народного» звания
«Партизанфильм», и продол-
жила работу в героико–воен-
ной проблематике... И это
просто не может не дать кон-
кретного результата уже в
ближайшие годы”.

Рызыкну выказаць мерка
ванне,  што  нічога  “парты
занфільм” бліжэйшымі гадамі
ня дасць – ні таленавітага, ні
проста заўважнага. Бо ні кас
тынг, ні штодзённы кантроль
над сродкамі, ні рэкляма не
заменяць адной неабходнай
рэчы. Творчай свабоды мас
така.  Якая  за  Брэжневым
была  хаця  б  у  Рыбарава,  і
якой за Лукашэнкам няма ні
ў кога.

Вельмі карысны артыкул
для тых, хто чакае з’яўленьня
ў тэлеэфіры Белсата, друкуе
газета “7 дней”.

“Для тех, кто все же решил
«связаться с космосом», пояс-
ним. До сих пор действует ре-
шение Минского городского ис-
полнительного комитета от
10.03.1994 № 164 «Об упорядо-
чении размещения индивиду-
альных приемных антенн про-
грамм телевидения с искусст-

венных спутников земли
(ИСЗ)» (вместе с «Временным
положением о порядке уста-
новки антенн для индивиду-
ального приема программ те-
левидения с искусственных
спутников земли (ИСЗ) и их экс-
плуатации»).

Но не все так грустно, как
кажется на первый взгляд.
Проедьте по городу, по тем
же улицам Танка, Ленина (что
в самом «сердце столицы») да
и другим, и увидите — «та-
релки» аккуратненько «при-
землились» у подоконников.
Умеют же некоторые догова-
риваться….”

Як Вы думаеце, шаноўныя
чытачы, якое будзе першае
жаданне ў кіраўнікоў ЖЭСаў,
як толькі спадарожнік Белсат
пачне перадаваць беларускія
тэлепраграмы, пазбаўленыя
дзяржаўнай  цэнзуры?  Не
даць  усталяваць  новыя  та
леркі? Не. Думаю, што прыму
сяць паздымаць усе астатнія,
раней усталяваныя. Выключ
на дзеля клопату аб прыга
жосці фасадаў. Я ўчора быў у
камісіёнцы. Нагледзеў стары
добры  ВЭФ.  Трэба  збегаць
купіць, пакуль не апярэдзілі.

Алесь Канюціч

РЭПЕТЫЦЫЯ АРКЕСТРА Невядомая
Беларусь

Стрэмкі
«ЗАБЕГ СВАБОДЫ»  — НЕ СПРЫНТЭРСКАЯ СПРАВА

Нядаўна ў Вільні  і Мінску
адбыліся  прэзентацыі  най
ноўшай  кнігі  з  бібліятэкі
Радыё Свабода “Плошча”. Не
ведаю,  як  у  Мінску,  але  ў
Вільні выступоўцы аддавалі
належнае  тым,  хто  выйшаў
на плошчу Каліноўскага ці,
лепш сказаць, як стварыў – з
плошчы Кастрычніцкай. Гэта
– зразумела. Але – мала.

Безумоўна,  гэтыя  дні
ўвайшлі ў гісторыю, яны ўжо
робяцца легендай, міфам.  І
мае абсалютную рацыю Ва
лянцін Акудовіч, калі  гаво
рыць, што краіна не  існуе ў
свядомасці  іначай  як  праз
свае ўласныя міфы, сваю паэ
зію і мастацтва.

Хто  тут  будзе  з  гэтым
спрачацца, больш за тое, як
нехта сказаў – проста “хочац
ца выйсці  і абняць усіх, хто
мёрз у тых палатках...”

Больш  істотна  іншае  –
“разбор палётаў”, адсейванне
карыснага досведу, каб усвя
доміць, куды і як ісці далей.

Ці  не  кожны  прыхільнік
уздыхнуўвыкрыкнуў – “Вось
каб выйшла разоў у дзесяць
больш! Тады б – перамаглі!”

А  я  –  не  веру.  Не  пера
маглі б.

Ужо  стала  банальнасцю
параўнанне Плошчы і Майда
на. Бо ў Мінску  і было рэха
кіеўскіх падзей. А рэха – заў
сёды слабейшае.

Калі  нельга  два  разы
ўвайсці  ў  тую  самую  раку,
дык і на той самы Майдан –
таксама. Няхай гэтыя плошчы
і ў розных краінах.

У  Венгрыі  ўжо  пасля
кіеўскіх  і  мінскіх  падзей
выйшлі на вуліцы сотні тысяч.

І што? А нічога. Хто быў пры
ўладзе, той застаўся.   Ды й
“аранжавая рэвалюцыя” – ці
перамагла?  Не.  Бо  грамад
ства засталося такім самым,
якім было да “рэвалюцыі” –
расколатым і няўпэўненым.

Нядаўна  ў  адным  з
расійскіх  тэлеканалаў  быў
паказаны фільм пра Троцка
га. Асноўная ідэя такая – рэ
валюцыя ў Кастрычніку была
здзейснена ворагамі Расіі з
за  мяжы  рукамі  Троцкага  і
Леніна, а  “богоносный” на
род тут ні пры чым. Ашукалі,
абдурылі.

Ніхто больш не ўкладваў
сродкаў на падрыўную працу
за мяжой, як Савецкі Саюз.
Колькі мільёнаў атрымлівалі
ўсе  гэтыя  Гесы  Холы,  Жакі
Дзюкло (кіраўнікі кампартыяў
ЗША  і  Францыі  –  рэд.)  ды
іншыя, імя якім – легіён! А дзе
“камуністычныя рэвалюцыі” ў
ЗША,  Францыі  ды  Англіі?
Хоць і незадаволеных было
многа, і рэальных праблем, і
інтэлігенцыя пераважна “ле
вая”...

Але  грамадства  ў  цэлым
было здаровае.  Імунітэт пе
рамог камуністычную заразу.

У  нас  жа  –  наадварот.
Уявім  сабе  немагчымае  –  у
сучаснай Беларусі аб’яўляюц
ца і праводзяцца свабодныя
выбары. Крыштальна чыстыя.
Празрыстыя, як сляза дзіцяці.

Вы ўпэўнены, што ў прэзі
дэнцкім  палацы  засядуць
іншыя людзі? Я – не.

“Забег свабоды” ў Беларусі
– не спрынтэрская справа.  І
нават  не  стаерская.  Мара
фонская.

Нехта  казаў  у  свой  час,

што ў яго з савецкай уладай
“эстэтычныя рознагалоссі”. А
цяперашняя “эстэтыка”? Па
куль беларускае грамадства
не  адчуе  сораму  за  сваю
ўладу і за сябе саміх, пакуль
не будзе ўзгадавана элемен
тарная годнасць, гонар – нія
кія  героі,  што  ідуць  пад
дубінкі спецназу, не дапамо
гуць. Больш за тое – яны бу
дуць дастаўляць толькі зада
вальненне садыстам у чор
най  форме,  магчымасць
“всласть оттянуться” на беза
баронных.

Так, не творыцца гісторыя
без герояў і без подзвігаў. Не
магло быць плошчы Каліноў
скага, калі б не было самога
Каліноўскага як асобы. Але
ёсць  прастора,  дзе  любыя
спецназы бяссільныя – сфера
духу.  Першыя  хрысціяне,  а
потым Махатма Гандзі дамаг
ліся якраз найперш духоўнай
перамогі.

Добра,  што  ёсць  юнакі  і
дзяўчаты,  што  не  баяцца
міліцэйскіх дубінак. Але кепс
ка, калі яны так і не засвояць,
калі трэба казаць “для”, а калі
– “дзеля”. І што “то есць” і “да”
– не беларускія словы. І гэтак
далей. Я калі чую заклікі да
“нацыянальНАВА адраджэн
ня”  –  хачу  гукнуць  –  НЯ
НАДА!

Граматыка  –  таксама
зброя.

І мастацтва, і літаратура, і
ўвогуле – светлы розум. Яко
га не маюць тыя – з круглымі
чорнымі  шаломамі  на  тым
месцы, дзе ў людзей – галава.

Нам  цяпер  патрэбна  не
войска, дзе ўсе, хоць і гатовы
памерці за Радзіму, але пры
вучаны крочыць у нагу.

Нам патрэбны – аркестр.
Дзе ўсе розныя і ўсе патрэб
ныя: і тыя, што са скрыпкамі,
і  хто  з  флейтай,  і  трэ,  каб
было каму, калі прыйдзе яго
ны час, уваліць у вялікі бубен.
А  некаму  ціха  дзынкнуць  у
маленькі трохкутнік.

І тады будзе сімфонія Сва
боды.

А  пакуль  –  рэпетыцыя.
Кожны на сваім месцы, сваю
партыю  для  свайго  інстру
мента.

Мы ўсе патрэбны адзін ад
наму.

І Беларусі.
Алег Аблажэй

19 красавіка 1919 году ў
Белавежскай пушчы быў заб
іты апошні зубр. Тыя зубры,
што жывуць у пушчы сёння –
прывезеныя, гэта вынік ад
наўлення папуляцыі.

20 красавіка 1986 году ў
мінскім Траецкім прадмесці
адбыўся напад атраду ветэра
наў афганскай вайны на пад
леткаў, якія святкавалі трады
цыйнае свята Гукання вясны.
“Афганцы”, якімі кіравалі ЦК
ЛКСМБ і Мінскі гаркам КПБ,
жорстка збівалі школьнікаў
адно  за  беларускую  мову  і
беларускія песні.

22 красавіка  1838  году
слынны ўкраінскі кабзар Та
рас Шаўчэнка піша сваю зна
камітую паэму “Кацярына”,
якую  потым  перакладзе  на
беларускую мову Янка Купа
ла:

Кахайцеся, чарнабрыўкі,

Ды не з маскалямі,

Маскалі – чужыя людзі,

Чыняць ліха з вамі,

— так пачынаецца паэма.

22 красавіка 2006 году ў
вядомага беларускага барда і
журналіста Змітра Бартосіка
нарадзіўся сын Данат.

24 красавіка  1996  году
супрацоўнікі  КГБ  Беларусі
арыштавалі паэта і журналі
ста газеты “Наша Ніва” Сла
ваміра Адамовіча. У рэдакцыі
газеты  з  гэтай  нагоды  быў
праведзены ператрус. Чэкі
сты шукалі матэрыялы, звяза
ныя  з  аўтарам  гратэскнага
верша “Убей президента”. За
гэты твор Адамовіч 10 меся
цаў правядзе ў турме.

25 красавіка  1794  году,
калі на тэрыторыі былога Вя
лікага  Княства  Літоўскага
разгортвалася паўстанне пад
кіраўніцтвам Тадэвуша Кас
цюшкі, у Вільні быў пакараны
смерцю  Сымон  Касакоўскі.
Касакоўскі — былы дзяржаў
ны дзяяч Княства, які здрадзіў
незалежнасці, перайшоў на
бок Расіі  і разам з расійскім
войскам узяў удзел у  інтэр
венцыі. За гэты ўчынак паў
станцы прысудзілі Касакоўс
кага да смяротнае кары. Ён
быў павешаны ў Вільні на ву
лічным слупе.На прэзентацыя кнігі “Плошча”, Вільня, 17-га красавіка.

Блакітны агеньчык

ПАДПІСКА НА СВАБОДУ

АЛЬБО АБ РОЗНЫМ – ПА-РОЗНАМУ
Нягледзячы на шматлікія

заявы аб тым, што СНД вось
вось  разваліцца,  міждзяр
жаўная тэлерадыёкампанія
“Мір” працягвае існаванне. І
выглядае,  вялікіх  праблем
“Міру” ў бліжэйшай будучыні
чакаць не даводзіцца. Такса
ма, як і ў штабкватэры СНД у
Мінску. Ніхто дзейнасцю чы
ноўнікаў, якія там працуюць,
асабліва не цікавіцца. Таму,
відаць,  і сур’ёзных канфлік
таў  у  выканаўчых  органаў
Садружнасці  з  органамі
ўлады  Беларусі  пакуль  не
ўзнікала.

Чымсьці  надзвычайным
гэты  тэлеканал  ніколі  не
здзіўляў. Але калі ў беларус
кага гледача са стандартным
наборам каналаў ёсць маг
чымасць націснуць, умоўна
кажучы,  7ю  кнопку  –  гэта,
дальбог, зусім не горшы вы
бар.

Аблічча любога тэлекана
ла  вызначаюць,  у  першую
чаргу, інфармацыйныя праг
рамы.  У  навінах  на  канале
“Мір” можна, у кожным вы
падку, убачыць тое, чаго не
ўбачыш на дзяржаўных бела
рускіх ці расійскіх каналах.
Узяць, напрыклад, апошні вы
пуск за панядзелак. Дзе, на
якім  яшчэ  канале  навіны
маглі пачацца сюжэтам пра
візіт прэзідэнта Польшчы Ка
чыньскага ў Тбілісі, дзе ён су
стрэўся  з  прэзідэнтам  Саа
кашвілі ды яшчэ абяцаў Грузіі

падтрымку  на  яе  шляху  ў
НАТО?

Трэба зазначыць, што на
ват  падчас  актыўнай  фазы
антыгрузінскай  кампаніі  ў
Расіі, “Мір” паказваў і Міхаіла
Саакашвілі,  і  Ніно  Бурджа
надзе і іншых грузінскіх палі
тыкаў, якія, натуральна, да
валі сваю ацэнку дэпартацыі
грузін  ды  іншым  дзеянням
расійскіх уладаў, мякка кажу
чы, адрозную ад крамлёўс
кай.

Тое ж тычыцца Малдовы і
Ўкраіны. Зразумела, кіраўніц
тва  “Міра”  цяжка  западоз
рыць у сімпатыях, скажам, да
“аранжавай рэвалюцыі”. Тым
не менш,  і Януковіч,  і Ціма
шэнка, і Мароз, і, зразумела,

Юшчанка для гэтага канала
ёсць раўнапраўнымі суб’ек
тамі ўкраінскай дзяржаўнай
палітыкі.  Той,  хто  сёння  ў
апазіцыі, заўтра можа ўзна
чаліць урад,  і наадварот. Не
лічыцца  з  гэтым  фактам
міждзяржаўная тэлекампанія
не можа паводле вызначэн
ня.

Таму, пакуль расійскія ка
налы спаборнічаюць у тым,
хто  з  іх  мацней  “укусіць”
Юшчанку  разам  з  “аранжа
вымі” і больш падтрымае рэ
гіяналаў на чале з Янукові
чам, “Мір” паказвае мірную
карцінку  з  вуліц  Кіева,  дэ
манструючы, што ва Ўкраіне
ідзе нармальны дэмакратыч
ны працэс. І што грамадзянс

кай вайны ў блізкай перспек
тыве там не прадбачыцца.

Яшчэ што цікава – у тым
самым выпуску навінаў кад
ры  з  Уладзімірам  Пуціным,
які прымае ў Крамлі міністра
Зурабава з’явіліся недзе ў ся
рэдзіне праграмы, усяго на
некалькі секунд! Вось, праў
да, кадраў разгону ў Маскве
антыпуцінскага Марша няз
годных, якія абышлі напярэ
дадні ўсе незалежныя тэлека
налы, на “Міры” таксама не
было.

Зразумела, на гэтым кана
ле ёсць свае зоны замоўчван
ня.  Іх не можа не быць, калі
размова  тычыцца  аўтары
тарнай палітыкі ўладаў Бела
русі,  Расіі,  Азербайджана,
Таджыкістана з Туркменіста
нам.  Стваральнікі  навінаў
Садружнасці  выходзяць  са
становішча вельмі проста –
сюжэты з гэтых краінаў з’яў
ляюцца, як правіла, у другой
частцы выпуску, дзе палітыка
саступае  месца  “рознаму”.
Беларусі,  напрыклад,  быў
прысвечаны сюжэт аб паспя
ховых  гастролях  артыстаў
Белдзяржцырка ў Сінгапуры.

Але  ж  і  “рознае”  бывае
розным.  Сюжэт  з  Арменіі  ў
тым  самым  выпуску  быў
прысвечаны рокканцэрту ў
Ерэване ў падтрымку нацыя
нальнай армянскай валюты
“драм”. Ці можаце ўявіць сабе
падобны сюжэт на БТ?

Максім Пешка

Кіргізская сям’я глядзіць у тэлевізары цырымонію адрачэння
былога прэзідэнта Кіргізстана Аскара Акаева. Фота з архіву.


